
ahamiyat kasb etti. Shu davr ichida qo‘lga kiritilgan arxeologik materiallar asosida voha tarixini 

davrlashtirish masalasida bir qancha ilmiy ishlanmalari taklif qilindi. Har bir izlanuvchi o‘zi olib 

borgan tadqiqot materialidan kelib chiqqan holda, ma’lum davrlashtirish konsepsiyalarini taklif 

qilganlar.  

UO’K: 94:327(584.4) 

BUXORO AMIRLIGIGA QARSHI ROSSIYA IMPERIYASINING BOSQINCHILIK 

SIYOSATIGA GENERAL JO`RABEKNING MUNOSABATI 

Sh.Sh.Parmonov, o`qituvchi, Chirchiq davlat pedagogika universiteti, Chirchiq. 

 

Annotatsiya. Ushbu maqolada Buxoro amirligining Rossiya imperiyasi tomonidan bosib olish 

uchun olib borilgan harakatlari, Buxoro amiri amir Muzaffarning ruslarga qarshi harakatlari, 

Rossiya tajovuziga qarshi mahalliy beklar Jo`rabek Bobobek Abdumalik to`raning mardonovar 

harakatlari haqida so‘z boradi. 

Kalit so‘zlar: Buxoro amirligi, Rossiya imperiyasi, Turkiston, Xiva va Qoʻqon xonliklari, 

Shahrisabz va Kitob bekliklari, Amir Nasrullo, Amir Muzzaffar, Bobobek, Joʻrabek, Abdumaliktoʻra 

Аннотация. В этой статье рассматриваются действия Бухарского эмирата за 

завоевание Российской империей, действия бухарского эмира Амира Музаффара против 

русских, доблестные действия местных Беков Джурабека Бабека Абдумалика туры против 

российской агрессии. 

Ключевые слова: Бухарский эмират, Российская Империя, Туркестан, Хивинское и 

Кокандское ханства, Шахрисабзское и Китабское бекства, Амир Насрулла, Амир Музаффар, 

Бабобек, Джурабек, Абдумаликтораа 

Abstract. this article will talk about the actions of the emirate of Bukhara for the conquest by 

the Russian Empire, the actions of Emir Muzaffar of Bukhara against the Russians, the actions of the 

local becks Zhurabek Bobobek Abdumalik toara against Russian aggression.  

Key words: emirate of Bukhara, Russian Empire, Turkestan, Khiva and Kokand khanates, 

Shahrisabz and Kitab becks, Amir Nasrullo, Amir Muzzaffar, Bobobek, Jorabek, Abdulalikto'ra 

 

Kirish. 1868 - yilga kelib Buxoro bilan aloqalar uzilgan, Shahrisabz va Kitob bekliklari 

mustaqillik kayfiyatida hukm surayotgan edi. XIX asrning ikkinchi yarmi boshlarida Turkiston Xiva, 

Buxoro va Qoʻqon xonliklariga boʻlinib qolgan edi. Ular oʻrtasida uzoq vaqtlar davomida 

dushmanchilik kayfiyati hukm surib keldi. Biri ikkinchisi hisobiga chegarasini kengaytirish, 

ikkinchisi uchinchisi mulklarini talash bilan mashgʻul boʻlib, yagona vatan, ona-yurt haqida mutlaqo 

oʻylab ko‘rilmadi. Xonliklarning har birida ichki nizolar gʻovlab ketgan edi. Toju-taxt bilan bogʻliq 

saroy fitnalari emas, viloyatlarda urugʻlar ham yovlashish darajasiga kelib qolgan edi. Qadim 

Turkistonning avvalgi shukuhi, harbiy qudrati zaiflashib bormoqda edi[1]. Amir Nasrullodan ichki 

ixtiloflardan chok-chokidan sukilib borayotgan, iqtisodiyoti izdan chiqqan, boshboshdoqlik avj olgan 

amirlikka meros boʻlib qolgan edi. Uzoqni koʻra bilmaslik, aysh-ishratga berilish, taxtim omon boʻlsa 

bas qabilida hukm surish mamlakatni jarlik yoqasiga keltirib qoʻygan edi. Amir Muzaffar amirlikda 

qattiq oʻrnashib qolgan urugʻbozlik oʻyinlariga mahalliy hokimlar va biylarning oʻzboshimchaligiga, 

bir soʻz bilan aytganda, ichki hokimiyat talashuvlariga barham bera olmadi[2]. U ham ixtilof, nizoni 

bartaraf etishni birdan-bir yoʻli qoʻshin tortish, qalʼalarni yakson qilish, deb bildi. Bu usuldagi 

vaxshiyona qon toʻkish usuli mangʻitlar sulolasi hokimiyatga kelgandan buyon muntazam amalda 

boʻlib kelgan bo‘lsada, samarasiz ekanligi mutlaqo oʻylab kurilmagan edi. Vohada olib borilgan 

harakatlar natijasida Shahrisabzda Bobobek, Kitobda Joʻrabek hokim boʻlib qoladi. Joʻrabek dodxoh 

bek boʻlgach, u Kitobning qayta obod bo‘lishiga katta hissa qoʻshadi. U ayniqsa yoʻl qurilish, savdo 

sotiq ishlariga eʼtibor beradi. 

Oʻsha vaqtlarda Kitob, Shahrisabz bozorlarida hind, afgʻon mollari sotilgan. Madrasalar 

qurilib, choʻllarga suv chiqarilgan, dehqonchilik rivojlangan, Joʻrabek xalqni ogʻir soliqlardan ozod 

qilgan. Joʻrabek Kitobning aholisi zich joylashgan qishloqlari va markazini, uch xalqa mudofaa 

devorlari bilan oʻrab olingan joylarini taʼmirlaydi. Eng chetki xalqa Qashqadaryo va Oqsuv daryolari 

qirgʻoqlari yoqalab oʻtgan. Bu esa yov bosqinini daf qilish uchun qulaylik tugʻdirgan. Soʻnggi 

xalqadan tashqarida qalʼa va kuzatuv tepaliklari joylashgan. Buxoro amirlari bu tepaliklarga biror 

marta ham jiddiy shikast yetkaza olmagan. Joʻrabek amir sarbozlarini bir oʻzi galma-gal yigirmata 

miltiq bilan oʻqqa tutgan. Bu davrda amir Muzaffar mamlakatni nihoyatda qiyinchilik bilan 

boshqargan. Hatto uning oʻz oʻgʻli katta toʻra Abdumalik Qarshida mustaqillik bayrogʻini 

koʻtargan[3]. 

Ikkinchi tomondan Buxoro hududiga rus qoʻshinlari yaqinlashmoqda edi. 

Adabiyotlar tahlili va metodologiya. Xerman Vamberi "O'rta Osiyo bo'ylab sayohat" asarida 

Buxoro aholisi Xiva aholisidan son jihatidan bir necha barobarga ko‘pdir va buxoroliklarning Xivani 

shu paytgacha bosib ololmaganligini faqat va faqat o'zbeklarning mardligi bilangina izohlash 

mumkin. Mening eshitishimcha, Olloqulixon birinchi bo‘lib o‘z elchilarini Buxoro va Qo'qonga 

yo‘llab, Rossiya tomonidan bo‘layotgan tajovuz xavfining oldini birgalikda olish taklifini qiladi. 

Buxoro bu taklifni olgach, uni rad etibgina qolmay, balki ruslar tomonga og‘ib ham ketadi. Qo'qon 

taklifni qabul qiladi va Buxoro bilan urush holatida bo‘lgan Shahrisabz va Hisor ham ularga 

qo‘shiladi[4]. Lekin ittifoq yaxshi niyatligicha qolib ketadi. 

Muxokama va natijalar. Turkiston viloyatining harbiy gubernatori qilib tayinlangan general 

Chernyayev 1866 -yil yanvar oyida Buxoro amirligining boʻysoʻndirish uchun unga qarshi eʼlon 

qilinmagan urush boshladi. Uning qoʻmondonligi ostida qoʻshinlar Jizzax tomon otlandilar. Bu 

habarni eshitgan amir Muzaffar oʻzi taxtga qayta oʻtkazgan va taʼsirida deb hisoblangan. Qoʻqon xoni 

Xudoyorga ruslarning yoʻlini toʻsishni buyurdi. Xudoyorxon esa Rossiya bilan toʻqnashishdan 

qoʻrqib, amir Muzaffarning farmonini bajarmadi. Rus istilochilari Buxoro amirligiga qarshi urush 

harakatlarini ikki harbiy mavsumda 1866-1868-yillarda oʻtkazadi. 1866-yilda olib borilgan 

istilochilik bosqinlari oqibatida amirlikning Oʻratepa, Jizzax va Yangi Qoʻrgʻon singar hududlari 

Rossiya tarkibiga kiritiladi. Ikkinchi harbiy mavsumda 1868-yil qirgʻinbarotida esa Samarqandning 

olinishi, amir qoʻshinlarining Zirabuloqda uzil-kesil, tor - mor etilishi sodir boʻladi.  

1866-1867-yillarda Chor qoʻshinlari Jizzaxga qarshi yurish boshlagan davrda Bobobek va 

Joʻrabek oʻzaro maslaxatlashib. Amir Muzaffarga yordam berishga, oʻz qoʻshinlari bilan yovga 

qarshi otlanishga ahd qiladilar. 

Mirzo Abdulazim Somiyning “Tarixi Salotini Mangʻitiya” asarida koʻrsatilishicha, rus qoʻshini 

Jizzaxdan Samarqandga borish yoʻlidagi Soyboʻy qalʼasida turganida[5], Buxoro lashkari 

Gʻishtkoʻprik degan joyda jang hozirligini koʻrardi. Amir Muzaffar ish koʻrgan, aqlli sardor 

Shukurbiy inoqni lashkarboshi qilib tayinlaydi. Shu orada Shahrisabzdan Hakimbek Kitobdan 

Joʻrabek boshchilgida ikki ming sarboz yordamga keladi. Shahrisabz va Kitob beklari Shukurbiy 

inoqqa noma yoʻllab, “yurtga yov kelganda amir bilan bizning ixtilof qilib turishimiz toʻgʻri boʻlmas, 

dushmanga qarshi ittifoq boʻlib jang qilaylik, bizni amir bilan yarashtirib qoʻning”, degan taklifni 

qiladilar. Shukurbiy inoq beklar gapini maʼqullaydi va ularga joy tayin qiladi. Biroq, ayrim uzoqni 

koʻra bilmaslar Shukurbiy inoq mavqeyining oshib ketganidan hasad qilib amirga Shahrisabz va 

Kitobdan kelgan yordam mohiyatini teskari tushunadilar goʻyo Shukurbiy inoq kenagaslar bilan 

birikib, amirga qarshi fitnaga qoʻl urgan emish. Kenagaslar desa yurak hovuchlaydigan boʻlib qolgan 

amir bu igʻvoga ishonadi. Gʻishtkoʻprikka, jangga boʻlib turgan qoʻshin qarorgohiga Abdulqodir 

devonbegini joʻnatadi. Abdulqodir devon begi bahona topib, Shahrisabz va Kitob lashkarini ortga 

qaytarib yuborishga muvaffaq boʻladi. Shukurbiy inoqni esa aldab, amir oʻrdasiga olib keladi. 

Shukurbiy inok fitnada ayblanib, hibsga olinadi[1]. 

Shu joyda Abdulla Qodiriy oʻzining “Oʻtkan kunlar romanida Yusufbek hoji tilidan quyidagi 

alamli soʻzlari tepadagi vaziyatga mos tushadi: Ittifoqning nima ekanligini bilmagan, yolgʻiz oʻz 

manfaati, shaxsiyati yoʻlida bir-birini yeb ichadigan mansabparast va shuhratparast muttahamlar 

Turkiston tuprogʻidan yoʻqolmasdan turib bizning odam boʻlishimizga aqlim yetmay qoldi. Biz shu 

holatda ketadigan boʻlsak yaqindirki podsho istibdodi Turkistonimizni egallar”. Haqiqatdan ham 

shunday boʻldi Amir Muzaffar olib borgan siyosat natijasida ruslar bizning oʻlkamizni osonlikcha 

zabt etdi[5].  

1868-yilda Rossiya qoʻshinlari Buxoro amirligi sarhadlariga bostirib kiradi. Bosqinchiga 

Nafrat, Vatanga Muhabbat tuygʻulari butun amirlik aholisini oyoqqa turgʻazadi. Bu oʻrinda Amir 

Temur vatani Shahrisabz yigitlari koʻrsatgan jasorat tahsinga loyiqdir. Qora tepa qishlogʻidagi rus 

qoʻshinlari bilan Shahrisabz otliqlari oʻrtasidagi jang buning yorqin manunasidir. Rassom 

Vereshchagina shu voqeaning shohidi boʻlgan uning soʻzlariga e’tibor bering: Kavkazlik josus zobit 

Pistalkars janubi-sharq tarafdan kelayotgan Shahrisabz va Kitoblik oʻzbek askarlari toʻdasini tigʻga 

tortish uchun yuborilgan edi. 

U avval Shahrisabzliklarni yengdi, ammo manziliga qarab yurishi bilanoq ular yana birlashib 

shunday zarba berdiki rus askarlarini Samarqandgacha quvub keldi. General Kaufman qaytib 

kelayotgan atiryadni kutib olish uchun otlandi. Shahardan tashqariga chiqishi bilan oʻqqa tutishdi, 

oqibatda Fon Kaufman chekinishi bilan urush tugadi. 

Amir Muzaffardan yuz oʻgirgan Hakimbek va Joʻrabeklar Abdumalik toʻraga xat yozib, 

ruslarga qarshi muqaddas jihod yoʻlida u bilan birga boʻlishni, unga itoat etishlarini izhor etadilar. 

Vatan tuygʻusi amir bilan nizoda boʻlgan beklarni ruslarga qarshi jang hozirligini koʻrayotgan uning 

oʻgʻli bilan ittifoqda boʻlishni taqazo etadi. 

Nihoyat, Abdumalik Toʻra tarafdorlari yigʻilib bir necha ming kishi jam boʻlgach Hakimbek va 

Joʻrabeklarning birikuvi sabab, ruslaga qarshi yurish boshlanadi. Ular Gʻuzordan chiqib Shahrisabz 

orqali Samarqandga yoʻl oladilar. Hakimbek va Joʻrabek oʻz kuchlari bilan Abdumalik Toʻraga 

qoʻshiladilar. Zirabuloq jangi davom etayotgan paytda Samarqanddagi ruslar garnizoniga hujum 

qilgan Abdumalik toʻra Joʻrabek, Bobobek va boshqa oʻzbek, tojik, turkman, qoraqalpoq qavmlari 

boshliqlarining 8-iyunga qadar urush harakatlarini davom ettirganliklarini alohida takidlash lozim. 

Kaufman harbiy vazirga yoʻllagan ma’lumotnomasida Samarqandni qamal qilgan Shahrisabzliklarni 

25 ming kishini tashkil etganini ko‘rsatadi . 

Kaufman Samarqand gurnizonidagi yoʻqotish juda katta e’tirof etishga majbur boʻladi. 

Samarqandni ozod qilish ishtiyoqida Muzaffarning toʻngʻich oʻgʻli Abdumalik toʻra (1848-1909 y) 

va erksevar beklar Joʻrabek va Bobobek hamda Sulton Sodiq bilan birga birikdilar. Birlashgan 

vatanparvar kuchlar Amir Temurning Oqsaroyida tantanali tarzda Abdumaliktoʻrani Amir deb e’lon 

qildilar. Muzaffarning mulozimlaridan Xudoyor, Abdulla Ibrohim va koʻpchilik ulamolar bu gapni 

maqullab Muzaffarni taxtdan tushurilganini tan oldilar. Vatanparvar kuchlar Shahrisabzdan soʻng 

Qarshini egallaydilar. Karmana Chiroqchi ham tez orada ularni qoʻl ostiga oʻtadi. Ruslar bilan 

kurashda chiniqqan Qozoq xalqining sodiq farzandi Sulton Sodiqni Amirzoda, Karmana viloyati 

hokimi qilib tayinladi. Amirga teskari boʻlgan Kitob hokimi Joʻrabek va Shahrisabz hokimi Bobobek 

kabi lashkarboshilar Abdumaliktoʻra e’lon qilgan gʻazot yoʻlida barcha elparvar kuchlarni jamlashga 

urindilar[6]. Turkiston general gubernatori fon Kaufman voqealar rivojini tashvish bilan kuzatmoqda 

edi. U sulhga koʻra, Buxoroning ichki ishlariga aralasha olmas shuning uchun qulay fursat va bahona 

izlar edi. 1868-yilning kuzida amir Muzaffarning amirlikning butun sharqiy qismini egallagan 

qoʻzgʻalonchilarga qarshi kurash uchun yordam soʻrab qilgan murojati fon Kaufman uchun ayni 

muddao boʻldi. Buxoroning bosib olingan hududlari hisobiga tashkil qilingan Zarafshon okrugi 

boshligʻi general Abramovga amirga yordam berish uchun barcha choralarni koʻrish topshirildi. 

Ruslarning Buxoro ishlariga aralashishiga qonuniy tus berish uchun barcha choralarni koʻrish 

topshirildi. Abramov katta qoʻshin bilan harbiy harakatlarni boshlab yubordi. Garchi ostonasida 

Buxoro vatanparvarlari son va qurol yarogʻ jihatidan ustun boʻlgan dushmanga qarshi qattiq jang 

qildilar. Joʻrabek va Bobobek hamda Sulton Sodiq general Abramov qoʻshini bilan janglarga 

oʻzlarining mohir sarkarda ekanligini namoyish qildilar. Ammo kuchlar teng emasligi darhol bilindi. 

Abdumaliktoʻra Shahrisabzga chekindi. Ruslar bilan birga amir Muzaffar sarbozlari vatanparvarlar 

egallagan hududlarni birin ketin egallay boshladilar. 

Abdumalik toʻra bilan Sulton Sodiq Xiva xonligi tomon qochishga majbur boʻldi[1]. Kitob 

hokimi Joʻrabek va Shahrisabz hokimi Bobobek esa vatanparvarlik kurashini davom ettirib Buxoro 

amiri Muzaffar va uning homiysi rus bosqinchilariga qarshi tahdid solib turdilar. Buxoro amiri 

Muzaffar butun amirlikdagi vatanparvar kuchlarning dargʻalari boʻlib qolgan Kitob va Shahrisabz 

hokimligi Joʻrabek va Bobobekka qarshi kurashda yordam soʻrab, 1870-yilda fon Kaufmanga 

murojat qilgan edi. 

Xulosa. Shahrisabz va Kitob bekliklari Rus bosqinchilariga qarshi mardonavor kurashdilar 

faqat qurol yarogʻ va son jihatdan ustun boʻlgan ruslar gʻalabaga erishdilar. Shahrisabz va Kitob 

bekligini oʻziga boʻysindira olmagan amir Muzaffar ruslar yordami bilan bu oʻlkaga oʻz 

hukmronligini oʻrnatdi. Shahrisabz va Kitobga qarshi rus generali Abramov juda katta tayyorgarlik 

koʻrdi va har bir qilgan ishini Kaufmanga yozma tarzda bayonat bergan. Chunki ruslar Buxoro 

amirligiga qarshi urushda Samarqandda Shahrisabzlik jangchilarni qiyinchilik bilan toʻxtatgan edi. 

Shuning uchun ular Shahrisabzga qarshi urushni puxta rejalar asosida olib bordilar.  

MIRZA SALIMBEKNING TARIXIY O‘LKASHUNOSLIK ILMI RIVOJIGA QO‘SHGAN 

HISSASI 

M.D.Qurbonov, tayanch doktorant, Navoiy davlat pedagogika instituti, Navoiy 

ORCID ID 0009-0000-2561-0815 
 

Annotatsiya. Ushbu maqolada XIX asr oxiri XX asr boshlarida Buxoro amirligida faoliyat 

yuritgan davlat arbobi, mohir diplomat, o‘z davrining ilg‘or ziyolisi Mirza Salimbekning ilmiy, 

adabiy hamda davlat arbobi sifatidagi faoliyati, yaratgan asarlari, ushbu asarlarning tarixiy 

ahamiyati, shuningdek Mirza Salimbekning o‘zi hokimlik qilgan bekliklarning o‘lkashunoslik tarixi, 

etnografiyasi haqida yozib qoldirgan ma’lumotlari ilmiy jihatdan tahlil qilinadi. Mirza Salimbek 

faoliyati alohida yirik tadqiq qilinmagan. Faqat mahalliy va xorijlik mualliflar bir necha ilmiy 

maqola va risolalarida Salimbek faoliyati muxtasar yoritilgan.  

Kalit so’zlar: Yakkabog‘, Nurota, Sherobod, Boysun, Shahrisabz, kenegas, shayx, masjid, 

minora, maqbara. 

Аннотация. В данной статье рассматривается научная, литературная и 

государственная деятельность Мирзы Салимбека, государственного деятеля, работавшего 

в Бухарском эмирате в конце XIX - начале XX века, искусного дипломата, передового 

интеллектуала своего времени, его произведений, историческое значение этих произведений, 

а также будут научно проанализированы сведения об истории краеведения и этнографии 

бекство под властью Мирзы Салимбека. Деятельность Мирзы Салимбека широко не изучена. 

Лишь отечественные и зарубежные авторы кратко осветили деятельность Салимбека в 

ряде научных статей и брошюр. 

